
Ukupaala abantu Bambi

Mumushi umo ku kapinda ka kulyo mu Zambia, abantu balelala
fye insala. lbumba Lyabumi mumushi ulya lyasalile ukucitapo
cimo pali ici. llyo babiklile pamo ifyo bakwete, balimine ibala lya
mataba aya kupela kuli abo bashalekwata ifya kulya. Ukubomba
kwabo kwali kwakumona ukuti umuntu nelyo umo taleikala
nensala mumushi kabili abantu bambi mumushi bapapila sana.
Bamwene icintu cimo icapusanako sana muli ili ibumba lya
bacetekele kabili calengele abantu bambi ukukabila Yesu.

Umuntu onse afwaya insansa. Ukusansamuka nelyo ukupalwa
cintu cimo ico tukabila ico tufyalwa naco. Lelo isonde cipilibula
ukucila fye pa nsansa sheka. Insansa myumfwile ya mutima
iyashintilila fye pafyo ifintu fili pa nshita ilya ine. Ukupalwa
cisontelela kufintu ukuba bwino no buseko bwa bantu abo
abakumako kwi pusukilo lya Bufumu bwa kwa Lesa.

Yesu ali lipalo ilya kupapa ku bantu bambi. Ubuyo bwa kwisa
kwakwe kwisaba ipalo. Aikele umweo wakwe uwakubiika abantu
bambi pa ntanshi kabili afwile ukuti ifwe tupusuke. llelo Yesu
uwabuka ku mfwa alekabila ukutupala. Lelo, mwipapa ukuti
ukuba uwapalwa mukumona kwa kwa Yesu tacimoneka sana nga
ifyo ifwe tutontonkanya.

Muli Filipi 2, Paulo alelanda pa mweo wa kwa Yesu kabili
alemulondolola nga umusha uwafikapo. Alembele ukuti Yesu
"aisangwile uwafye pakubula icipasho ca musha.” Tontonkanya
pali ici, Yesu, Lesa umwine fye, aisangwile umusha pa mulandu
waifwe. Nga kwali nokuba umungu uwalingile ukucitwa nga
imfumu ali nokuba ni Yesu, lelo asalile ukuba umusha,
ukuipelesha ku bantu umwine fye eka abo bene
abamukankambile. Ifi efyo aishileba ipalo ku bantu abengi
nganshi.

Lesa afwaya naifwe twaba abasha. Twalikonkomeshiwa ukukwata
"amano yamo yene nga Yesu Kristu’’ kabili no "kucindika abantu
bambi ukucila ifwe.” Ici cilepilibula ukuti twatangisha ukufwaya
kwa kwa Lesa ne myeo ya bantu bambi ukucila ukufwaya kwesu,
ukukabila nefiloto fyesu. Nga twaikala imyeo yesu muli uyu
musango, kuti twaba ipalo ku bantu abatushinguluka.

Ici taca anguka iyo pantu imibele yesu tuli bakaitemwe kabili
tufwaya ukuibika pa ntanshi. Ici ecilenga abantu ukumona
ubupusano muli ifwe ilyo twabiika ukukabila kwa banensu pa
ntanshi ya kukabila kwesu. Ubu ubupusano ni Yesu. Alitupala
munshila ishingi sana. Kuti twapelako aya amapalo ku bantu
bambi abatushinguluka ukupitila mukubika ifya kukabila fyabo pa
ntanshi yafyakukabila fyesu elyo no kuba abasha pamo nga ifyo
Yesu acitile.

"Morgan’ali ne myaka 22. Ali uwaikatwa muli bu cakolwa
sana. Atumwene tule bomba mwi bala lya kwa namayo
umo uushakwete ifya kulya. Apeshiwe amano umulandu
twale afwila ulya namayo. Twamwebele ukuti
twalelanga icitemwiko cakwa Yesu kuli uyu namayo.
Morgan apeshiwe amano sana icakuti atendeke ukwisa
kwi bumba lyesu. Apele umweo wakwe kuli Yesu."

- Pilius, Luapula, Zambia

